
QORTI TAL-APPELL

IMHALLFIN

S.T.0. PRIM IMRALLEF MARK CHETCUTI
ONOR. IMHRALLEF GIANNINO CARUANA DEMAJO
ONOR. IMRALLEF ANTHONY ELLUL

Seduta ta’ nhar |-Erbgha, 25 ta’ Jannar, 2023.

Numru 19

Rikors numru 937/17/1 FDP

Colin King ghan-nom u in rapprezentanza ta’ bintu Samantha
Frances King

V.

Grands Properties Limited (C30423)

1. Fid-19 ta’ Settembru, 2006, Samantha Frances King kienet xtrat
appartament u garaxx minghand il-konvenuta ghall-prezz globali ta’
Lm76,500. Minn dan l-ammont kien ghad fadal bilan¢ ta’ Lm8,500
x’jithallas u ghalhekk kien gie iskritt privilegg favur tal-konvenuta, bin-

numru 16975/2006, bhala garanzja ghall-hlas tal-istess bilan¢. L-attur

noe jsostni li dan il-bilan¢ thallas kollu izda |-konvenuta ged tirrifjuta li

tikkancella I-privilegg imsemmi u huwa ghalhekk li kellha ssir din il-kawza.

2. F’dawn il-pro¢eduri huwa talab lil Ewwel Qorti sabiex:

“1. Tiddikjara li ma hu dovut ebda ammont bilancjali mill-prezz
tal-immobbli mibjugh kif fug inghad.

2. Tordna I-kancellament tal-privilegg numru 16975/2006 (sittax
il-elf, disa' mija u hamsa u sebghin zbarra elfejn u sitta) minn fuq
il-proprjeta’ fugq deskritta u dana billi tinnomina nutar pubbliku
malti li ghandu jircievi I-att tal-kanc¢ellament fid-data, hin u lok li
jigi stabbilit okkorrendo bin-nomina ta' kuratur li ghandu
jirrapprezenta lill-eventwali kontumacdi.

Bl-ispejjez kollha komprizi dawk tal-ittra uffic¢jali tal-15 ta’

Ottubru 2015 kollha kontra I-konvenuti li jibgqghu minn issa stess

imharrkin ghas-subizzjoni.”
3. Is-soc¢jeta konvenuta eccepiet, inter alia, illi mhijiex is-socjeta
intimata indikata fir-rikors promotur u ma tezisti I-ebda socjeta bl-isem
“Grand Properties Limited”, li r-rikors guramentat huwa rritwali u null
ghaliex I-attur noe ma jifhimx bil-lingwa Maltija u ghalhekk ma setax halef
l-istess bil-Malti minghajr traduzzjoni u dan bi ksur tal-Artikolu 156 tal-
Kapitolu 12 tal-Ligijiet ta’ Malta, li Samantha Frances King ghadha sal-
lum debitri¢i kanonizzata tas-socjeta konvenuta fl-ammont ta’ €17,199
eskluz imghax dovut mill-25 ta’ Jannar, 2008, u hija gabet dan kollu a
konjizzjoni tal-attri¢i proprio permezz ta’ email datata 9 ta’ Ottubru, 2015,
li I-ewwel talba attrici ghandha tigi respinta ghaliex is-somma |li ged
jinghad li thallset lid-Direttur tas-socjeta konvenuta George Spiteri kienet

giet verament imhallsa minn Colin King a nom ta’ ibnu Simon Frederick

King ghall-bejgh ta’ appartament iehor bin-numru 11, li t-tieni talba attrici
ghandha tigi respinta ghaliex I-attur noe kien debitur fis-somma ta’
€19,799 u minn din is-somma huwa hallas biss €2,600 fit-12 ta’ Marzu,
2008, u ghalhekk ghad hemm dovut bilan¢ ta’ €17,199 oltre I-imghax, li t-
tieni talba attrici ghandha wkoll tigi michuda ghaliex il-privilegg iskritt bin-
numru 16975/2006 ma jolgotx il-proprjeta kollha akkwistata mill-attur noe,

izda huwa privilegg specjali limitat ghall-garaxx internament immarkat

bin-numru 27 biss.

4. Bis-sentenza tal-Prim’ Awla tal-Qorti Civili tal-1 ta’ Frar, 2022, gie
deciz hekk:
“ll-Qorti;
Wara illi rat l-atti kollha processwali kollha pprezentati
guddiemha,;
Wara li rat is-sottomissjonijiet tal-abbli difensuri tal-partijiet;
Tghaddi biex taqta’ u tiddeciedi I-vertenza odjerna billi:
Tastjeni milli tiehu konjizzjoni ulterjuri tal-ewwel ecéezzjoni
preliminari tas-socjeta’ konvenuta, stante li ezawrita.
Tilga’ l-e¢cezzjonijiet tas-socjeta’ intimata, sa fejn kompatibbli
ma’ dak fuq dikjarat, u ghalhekk;
Tichad it-talbiet tar-rikorrent kif dedotti.
L-ispejjez ghall-pro¢edura odjerna ghandhom ikunu a kariku tar-
rikorrent.”
5. L-attur noe prezenta r-rikors tal-appell tieghu fl-1 ta’ Marzu, 2022,

permezz ta’ liema talab lil din il-Qorti sabiex thassar u tirrevoka s-

sentenza appellata, bl-ispejjez taz-zew§ istanzi kontra s-socjeta

konvenuta appellata.

6. Is-socjeta konvenuta prezentat ir-risposta tal-appell taghha fis-16
ta’ Awwissu, 2017, permezz ta’ liema ssottomettiet li I-appell tal-attur noe

ghandu jigi michud bl-ispejjez kontra tieghu.

Ikkonsidrat;

7. L-appellant noe jargumenta li ghalkemm huwa minnu li biex issehn
tpacija z-zewg persuni jridu jkunu debituri ta’ xulxin, Samantha Frances
King u Simon Frederick King huma ahwa u l-assenjazzjoni ta’ debitu minn
zewgt ahwa hija xi haga logika u ¢ara li saret. Isostni li mix-xhieda tan-
Nutar Robert John Muscat jirrizulta li I-intenzjoni kienet li I-ammont li kien
bagalha thallas I-attri¢i kellu jkun pacut mal-ammont li kien thallas minn
huha Simon Frederick King, oltre I-ammont bilan¢jali ta’ €2,600 li I-istess
Simon Frederick King kien hallas permezz ta’ ¢ekk li s-soc¢jeta appellata
kienet accettat. Skont |-appellant, il-fatt li s-soc¢jeta appellata ac¢ettat dan
il-hlas bilan¢jali huwa konferma ta’ kemm is-so¢jeta appellata kienet
kuntenta bit-tpacija u bl-arrangament li kien sar. Jargumenta li jekk ma
jigix accettat li saret tpacija, il-fattispeci tal-kaz jinkwadraw runhom bhala
hlas b’surroga ai termini tal-Artikolu 1164 u 1165(1) tal-Kodici Civili.

Isostni li Simon Frederick King kien kreditur tas-socjeta appellata fl-

ammont ta’ Lm7,000 u huwa kellu kull dritt, minghajr il-htieda tal-kunsens
tal-appellata qua debitrici, li jissurroga d-drittijiet tieghu ta’ kreditur fohtu
li kienet id-debtri¢i tal-appellata, imbaghad hallas is-somma bilan¢jali ta’
€2,600 bl-intenzjoni li s-somma globali tkopri d-dejn li ohtu kellha mal-
appellata. Jilmenta li I-Ewwel Qorti ma danlitx fil-kwistjoni Ii d-depozitu
mhallas favur Samantha Frances King minn Simon Frederick King fuq il-
konvenju li baga’ ma giex konkluz ghandu jintilef favur taghhom.
Jargumenta li I-hlas ta’ Lm7,000 li Simon Frederick King kien ghamel fuq
il-konvenju ma kienx kappara izda kien hlas akkont tal-prezz, u ghalhekk
jekk il-konvenju thallas jiskadi minghajr ma ebda wahda mill-partijiet
interpellat lil ohra a tenur tal-Artikolu 1356 tal-Kodiéi Civili d-depozitu
ghandu jigi rritornat lil Simon Frederick King. Fir-rigward tal-
konsiderazzjoni tal-Ewwel Qorti li s-somma ta’ €2,600 imhallsa permezz
ta’ cekk ma tammontax ghas-somma ta’ Lm1,500 jghid li sabiex jitnehha
kull dubju huwa sejjer jiddepozita I-bilan¢ ta’ €894.05 fil-mori tal-appell u
dan minkejja li I-appellata stess kienet talbet u acéettat il-hlas ta’ €2,600,

u minghajr pregudizzju ghall-aggraviji sollevati fl-appell.

8. Is-socjeta appellata twiegeb li ¢-¢ekk ta’ €2,600 inhareg mill-kont
ta’ Janet King u mhux mill-kont ta’ Simon King kif gieghed jigi allegat mill-
appellant noe, u nhareg fit-12 ta’ Marzu 2008 u ghalhekk |-appellant noe
huwa diga zbaljat. Targumenta li I-Ewwel Qorti kkonsidrat li I-appellata

ma accettatx it-tpacija suggerita mill-appellant noe wara li rat ukoll ix-

xhieda ta’ Alan Cordina, il-kuratur tal-appellant noe Ili kien gieghed
jirraprezentah peress li Colin King kien imsiefer, u li qal li huwa jidhirlu li
dan is-suggeriment tat-tpacija kien gie rrifjutat mill-appellata u ghalhekk
il-konkluzjoni tal-Ewwel Qorti hija ragonevoli. Dwar il-fatt li hija accettat
il-hlas ta’ €2,600 tghid li I-hlas bilancjali kellu jkun ta’ €3,494.60 u meta
hija accettat l-ammont ta’ €2,600 dan ma kienx ammont li bih id-dejn
dovut minn Samantha King kien ser jigi pacut izda kien biss hlas akkont
tad-dejn dovut mill-istess Samantha King lill-appellata. Issostni li I-
kwistjoni ta’ hlas b’surroga tqajmet ghall-ewwel darba fir-rikors tal-appell
tal-appellant noe u ghalhekk mhuwiex gust li jigi dibattut issa. Tghid li fi
kwalunke kaz l-appellant noe m’ghandux ragun f'dan I-argument ghaliex
mill-atti pro¢esswali ma jirrizultax li hemm xi tip ta’ prova li I-appellant noe
kien gatt gie ssurrogat fid-drittijiet, jekk hemm, ta’ Simon King, u
tirribadixxi li ¢-cekk ta’ €2,600 inhareg mill-kont ta’ Janet King u mhux ta’
Simon King. Dwar il-kwistjoni tad-depozitu twiegeb li I-Ewwel Qorti kienet
korretta meta kkonsidrat li din il-kawza ma gietx istitwita biex jigi rifuz |-
ammont ta’ Lm7,000 imhallas minn Simon King lill-appellata bhala
depozitu akkont tal-prezz tal-proprjeta li kien ser jixtri hu u jekk Simon
King jidhirlu li ghandu dritt ghas-somma ta’ Lm7,000 ghandu jaghmel il-
pro¢eduri appoziti u mhux jipprova jagbad ma’ kull argument biex ma
jhallasx dak li huwa dovut minnu. Dwar id-diskrepanza fl-ammont pacut
tghid li jekk l-appellant noe jiddepozita s-somma ta’ €894.05 fil-mori tal-

appell ma tbiddel xejn mis-sitwazzjoni odjerna hlief li l-ammont dovut

minn Samantha King lill-appellata sejjer jonqos b’dan I-ammont jekk u

meta dan jingibed minnha.

9. L-Ewwel Qorti ghamlet is-segwenti konsiderazzjonijiet:

“34. Jirrizulta, illi r-rikorrent qgieghed, permezz tal-azzjoni
prezenti, jitlob li jigi kkancellat il-privilegg numru 16975/2006
minn fuq il-proprjeta’ akkwistata minn Samantha King fl-lbragg
San Giljan. Ghalhekk ged jigi mitlub li I-Qorti tiddikjara li ma huwa
dovut ebda ammont bilan¢jali fug I-immobbli mibjugha mis-
socjeta’ konvenuta lil Samantha King.

35. Jirrizulta, mill-banda |-ohra, illi s-so¢jeta’ konvenuta Grands
Properties Limited gajmet dawn id-difizi fejn sostniet li t-talbiet
tar-rikorrent huma infondati fil-fatt u fid-dritt. Inoltre’, gie eccepit
li Samantha King ghadha debitri¢i fl-ammont ta’ Ewro 17,199
eskluz l-imghax pattwit bir-rata ta’ 8% dovuti mill-25 ta’ Jannar
2008. Di piu, gie eccepit li I-ewwel talba tar-rikorrent ghandha tigi
mic¢huda stante li r-rikorrent gieghed skorrettament jallega, li diga
thallas l-ammont ta’ Lm 7,000 li kien thallas fdepozitu fil-
konvenju iffirmat minn Simon Frederick King. Gie e¢éepit ukoll, li
t-tieni talba ghandha tigi wkoll respinta peress li r-rikorrent
nomine ghadu debitur ghas-somma ta’ Ewro 17,199.

36. Mill-provi u sottomissjonijiet imressga, jirrizulta li r-rikorrent
ged jikkontendi li saret tpacija tal-ammont dovut billi thallas
ammont ta’ depozitu ta’ Lm 7,000 fil-konvenju iffirmat minn ibnu
Simon Frederick King.

37. L-argumentazzjoni tar-rikorrent, di fatti, hija li dak [-ammont li
kien thallas mal-konveniju tat-tifel tieghu, Simon Frederick King,
ossija Lm 7,000, ghandu ipaci I-ammont bilancjali dovut ta’ Lm
8,500 minn Samantha King ghall-garaxx akkwistat minnha
filwaqt illi jikkontendu wkoll illi thallas ukoll ¢ekk ta’ Ewro 2,600 il
Grands Properties Limited sabiex ikompli jaghmel tajjeb ghall-
ammont ta’ Lm 8,500 dovuti lis-socjeta’ konvenuta.

38. Is-socjeta’ konvenuta, da parte taghha, sostniet, li hija fl-ebda
mument ma accettat dan is-suggeriment ta’ tpacija. Inoltre’,
issottomettiet ukoll, li ged jigi skorrettament sostnut li d-depozitu
thallas lil Grands Properties Limited biex jigi pacut I-ammont ta’
Lm 8,500 hawn fug imsemmi. Dan ghaliex, is-socjeta’ konvenuta
ged issostni, li ladarba |-kuntratt finali minn iben ir-rikorrent, u
¢ioe’ minn Simon Frederick King baga’ ma sarx, id-depozitu ta’
Lm 7,000 ghandu jkun mizmum mis-socjeta’ Grands Properties
Limited.

39. II-Qorti tosserva illi ghandu jinghad fl-ewwel lok, li huwa
princ¢ipju assodat li min jallega jrid jipprova, u dan abbazi tar-
regola generali li I-piz tal-prova huwa fug min jafferma fatt, onus
probandi incubit ei qui dicit non ei qui negat (Ara Joseph Zammit
vs Joseph Hili Vol XXXVII-I-578).

Tpacija — Principji Legali

40. It-tpacija hija regolata permezz tal-Artikoli 1196 et seq tal-
Kodici Civili, li jipprovdi kif gej:

“(1) Meta tnejn min-nies huma debituri lejn xulxin, issir
bejniethom tpacija.

(2) It-tpacija issir ipso jure, u wkoll minghajr ma jkunu jafu d-
debituri. Hekk kif ikunu jezistu z-zewgt idjun fi Zmien wiehed,
jingatlu wiehed bl-iehor sa fejn ikunu indags.”

41. L-Artikolu 1197 tal-Kodi¢i Civili jistipula:

“(1) it-tpacija ssir biss bejn zewdt idjun li jkollhom it-tnejn bhala
oggett somma ta’ flus, jew kwantita® determinanti ta’ hwejjeg
fungibbli tal-istess spec¢i, u li jkunu t-tnejn likwidi u jistghu
jintalbu.”

(2) Id-dejn hu likwidu meta hu ¢ert ukoll fdik i hija kwantita™.”

42. Kif ritenut fil-kaz deciz mill-Qorti tal-Appell fid-19 ta’ Ottubru
2019, fl-ismijiet Middlesea Insurance plc noe vs Raymond
Avallone (900/08) inghad: “It-tpacija hija megjusa mil-ligi bhala
wahda mill-modi kif tispic¢a obbligazzjoni. It-tpacija ssehh meta
tnejn minn nies ikunu debituri lejn xulxin, u ssehh bis-sahha tal-
ligi nnifisha wkoll jekk minghajr gharfien tad-debituri infushom,
b’mod li hekk ikunu jezistu zewgt idjun fi zmien wiehed joqtlu I
xulxin safejn ikunu indags. Huwa siewi li wiehed izomm quddiem
ghajnejh li, fit-tpacija, “ | debiti si estinguono non dal giorno della
sentenza e per effetto di questa, ma dal momento della loro
coestinza (ex tunc) automitacamente, per effetto della
legge........7

“I-ligi taghna taghraf zewg ghamliet ta’ tpacija: dik ex lege u dik
konvenzjonali, li ma toqghodx ghar-regoli tal-ewwel forma, imma
tiddependi biss mir-rieda tal-partijiet li jiftehmuha. Biex tista’
ssehh it-tpacija legali jehtieg jintwera li (a) ikun hemm zewg djun
fl-istess waqgt (anke jekk mhux tal-istess qgies jew valur), (b) li
jirreferu ghal tnejn minn nies li huma debitur u kreditur
reCiprokament ta’ xulxin (c) li jkunu omogeniji (jigifieri jkollhom
bhala oggett il-hlas ta’ flus jew haga ohra fungibbli) (d) li jkunu
likwidi jew jistghu jkunu likwidati bla tahbit kbir u jkunu certi wkoll

fdik li hija kwantita’, u (e) li d-djun ikunu dovuti jew jistghu
jintalbu.”

lli fir-rigward tad-djun li joqtlu lil xulxin, id-duttrina tishaq i biex
issehh tpacija jehtieg i tintwera ‘l-autonomia dei contrapposti
rapporto di credito.” Ghalhekk il-ligi trid li jkun hemm zewgt idjun
separati, u mhux rapport wiehed li minnu jitnisslu pretensjonijiet
recCiproci tal-partijiet.”

43. Bl-istess mod, kif ikkonfermat fil-kaz Spiteri et vs Vella deciza
mill-Prim’ Awla Qorti Civili fit-3 ta’ Mejju 1993 inghad:

“L-artikolu 1196 tal-Kodici Civili jistabbilixxi li meta tnejn huma
debituri lejn xulxin, issir bejniethom it-tpacija ipso jure. Din it-
tpacija ssir anke minghajr ma jkunu jafu d-debituri hekk kif ikunu
jezistu zewq djun fi zmien wiehed u d-djun jingatlu wiehed bl-
iehor safejn ikunu indags”.

44. Fil-kaz Kunsill tal-Istudenti Universitarji vs Office Electronics
Limited (341/2008) deciza mill-Prim’ Awla Qorti Civili fl-24 ta’
Mejju 2010, intgal li;

“Dagstant bhala principju generali tad-dritt ghaliex biex tissussisti
t-tpacija trid tidhol fil-parametri delineati mil-ligi u mill-
gurisprudenza.”

45, Inoltre’, kif affermat u ribadit fil-kaz C. Fino & Sons Limited
vs Polidano Bros Limited (1795/2001/1) deciza mill-Prim’ Awla
Qorti Civili fl-14 ta’ Ottubru 2004:

“Ghal kull buon fini, jinghad li t-tpacija, biex topera ipso jure, trid
tirreferi ghal dejn li hu likwidu u ezigwibbli, u ma tistax topera jekk
dak id-dejn ma jkunx ammess mill-parti I-ohra. It-tpacija legali ma
tistax issehh jekk id-djun ma jkunux it-tnejn likwidi u certi (Ara
Borg noe vs Buckle noe dec¢iza minn din il-Qorti fit-12 ta’
Dicembru 2002; u Rota vs Hair deciza wkoll minn din il-Qorti fil-
31 ta’ Jannar 2003)”.

Kunsiderazzjonijiet - Fattispecje tal-kaz

46. Fil-kaz odjern, ir-rikorrent ged isostni li m’ghadx ghandu jaghti
xejn lis-soc¢jeta’ konvenuta stante li I-ammont li ged tirreklama s-
soc¢jeta’ konvenuta jinsab pacut bid-depozitu ta’ LM 7,000 fil-
konvenju maghmul ghat-tifel tieghu Simon Frederick King, datat
14 ta’ Ottubru 2005, u bi¢-¢cekk ta’ Ewro 2,600 imhallas fit-13 ta’
Marzu 2008.

47. 1s-socjeta’ Grands Properties Limited, da parte taghha, qed
issostni li ghandha tiehu l-ammont ta’ € 17,199 minghand
Samantha King, b’hekk is-socjeta’ Grands Properties Limited bl-
ebda mod ma gieghda tghid li ghandu jkun hemm tpacija bejn
kwalsiasi ammont pretiz minnha u dak allegatament pretiz li

mhallas mir-rikorrent. Infatti, bl-ebda mod, is-soc¢jeta’ Grands
Properties Limited ma qieghda tirrikonoxxi li r-rikorrenti hu
kreditur taghha, anzi qed tissottometti anke b’'mod c¢ar fl-
eccezzjonijiet u fis-sottomissjonijiet, li ghandha tiehu l-ammont
ta’ €17,199.

48. 1I-Qorti tosserva illi, meta tqis i¢c-Cirkostanzi fattwali tal-kaz
tant ezami, jongsu bosta mill-elementi mitluba mil-ligi biex
jirrizulta li tassew sehhet it-tpacija bejn il-kreditu mitlub mis-
socjeta’ konvenuta u |-pretensjonijiet tar-rikorrent.

49. Infatti, is-somma reklamata mir-rikorrent ghat-tpacija tinsab
ikkontestata mis-socjeta’ konvenuta, bl-argument illi tali somma
thallset ghall-konvenju totalment differenti iffirmat minn persuna
totalment differenti, ossija Simon Frederick King, liema konvenju
skada u ma saret ebda azzjoni ghar-rifuzjoni u/jew iffirmar tal-
kuntratt.

50. II-Qorti tirrileva li t-tpacija, meta ma toperax ipso jure, trid tkun
miftehma u accettata bejn il-partijiet, bir-rizultat li dina ma tistax
tigi imposta minn parti wahda. Parti wahda ma tistax tinsisti li ma
thallasx dejn billi tirrivendika tpacija ma’ kreditu li ged jigi reklamat
izda kkontestat mill-parti |-ohra. Biex din it-tpacija tkun tista’
ssehh irid jirrizulta ftehim bejn il-partijiet. F’'dan il-kaz, dan il-
ftehim ma jirrizultax.

51. I-Qorti tosserva li ma huwiex ikkontestat li gie ricevut mis-
socjeta’ intimata ¢-¢ekk Numru 174 HSBC datat 12 ta’ Marzu
2008 fl-ammont ta’ Ewro 2,600 minn Janet Mary Rainbow King,
ezebit Dok G6 a fol 45 tal-process. Fil-fatt, jinsab ammess kemm
fix-xhieda in atti u kemm fis-sottomissjonijiet tas-socjeta’
konvenuta li dan i¢-cekk ossija dan I-ammont ta’ Ewro 2,600 gie
ricevut.

52. Ir-rikorrenti jikkontendi illi I-hlas ta’ € 2,600 sar a saldu tal-
bilan¢ li kien ghad fadal dovut wara |i saret it-tpacija.
Madanakollu, kif jinsab ikkontestat, I-ammont ta’ € 2,600, ma
jirraprezentawx is-somma ta’ Lm 1,500 li, meta konvertiti fewro,
jammontaw ghal € 3,493.

53. Jirrizulta li l-ammont bilan¢jali fil-kuntratt iffirmat minn
Samantha King, kien ta’ Lm 8,500, w ir-rikorrent ged jippretendi
li, peress li diga thallas Lm 7,000 permezz tad-depozitu mghoddi
filkkonvenju ta’ Simon Frederick King, kien fadal bilan¢ ta’ Lm
1,500, li skond hu thallas bi¢-¢ekk ta’ € 2,600, u ghalhekk kollox
kien imhallas u I-ipoteka kellha titnehha.

54. Ma hemmx dubju, madanakollu, illi € 2,600 ma jammontax

ghal Lm 1,500, u ghalhekk, jigi osservat, li dan I-ammont ta’ Lm
1,500 xorta ma thallasx fl-intier tieghu.

55. Mill-banda I-ohra, il-kontestazzjoni bejn il-partijiet tirrigwarda
is-somma ta’ Lm 7,000, liema somma kienet imhallsa mal-
konvenju iffirmat mir-rikorrent, ghan-nom tat-tifel tieghu Simon
Frederick King, u datat 4 ta’ Ottubru 2005. Tali konvenju skada
w il-kuntratt finali baga’ ma sarx.

56. Dwar dan id-depozitu fl-ammont ta’ Lm 7,000, ir-rikorrent
isostni fis-sottomissjonijiet, li a tenur tal-Artikolu 1357(2) tal-Kap
16, la darba I-konvenju jiskadi u ma tkunx giet ipprezentata |-
ebda ittra uffi¢jali u |-ebda kawza, il-partijiet jergghu lura ghall-
istatus quo ante. Kien ghalhekk illi r-rikorrent jikkontendi li |-
ammont ta’ Lm 7,000, imhallas minnu bhala depozitu, ghandu
jitgies bhala hlas a saldu ghall-ammont bilan¢jali rimanenti fuq il-
garaxx fil-kuntratt finali tal-appartament fl-lbragg, limiti ta’ San
Giljan, iffirmat minn Samantha King.

57. In sostenn ghal dan l-argument ir-rikorrent jirreferi ghax-
xhieda tan-Nutar Muscat, li kien gie infurmat minn Alan Cordina
I-kuratur in rapprezentanza tar-rikorrent, li I-partijiet kienu ftehmu
li -ammont ta’ Lm 7,000 depozitu mhallas fuq il-konvenju ta’
Simon King kien ser jitpa¢ja mal-bilan¢ dovut li kellha thallas
Samantha King.

58. Madankollu, din il-verzjoni ma tinsabx korroborata minn Alan
Cordina stess, li kien il-kuratur jirraprezenta lil Colin King peress
li King kien jinsab imsiefer. Fil-fatt, Alan Cordina, ikkonkluda x-
xhieda tieghu a fol 68 tal-process, billi, meta referut ghall-
ammont ta’ depozitu ta’ LM 7,000 u l-argument li tali ammont
kellu jigi pacut kif ged jigi suggerit mir-rikorrent, huwa wiegeb Ii
jidhirlu li dan is-suggeriment kien gie rifjutat.

59. Ghalhekk, nonostante |-fatt, li jidher li kien sar dan is-
suggeriment minn parti wahda, ma jidhirx li sar ftehim dwar dan
ghaliex il-parti I-ohra ma accettatx.

60. Minn naha I-ohra, is-socjeta’ konvenuta sostniet fis-
sottomissjonijiet, li fil-kkonvenju ta’ Samantha Francis King datat
25 ta’ Jannar 2005, kien hemm indikat li jrid jithallas [-ammont
bilan¢jali ta’ Lm 8,500 ghall-garaxx fi zmien tlett snin mid-data tal-
konvenju minghajr imghax meta kien gie suggerit minn Alan
Cordina sabiex issir tpacija, dan kien gie rifjutat da parti ta’
Grands Limited.

61. Is-soc¢jeta’ intimata insistiet wkoll li ma jistax ikun Ii ged
jintalab li dan l-ammont imhallas minn Simon King jigi applikat
ghad-dejn dovut minn Samantha King ghall-kuntratt finali
taghha.”

Konsiderazzjonijiet ta’ din il-Qorti

10. Wara li rat l-atti kollha tal-kawza din il-Qorti ma tagbilx mal-Ewwel
Qorti li m’hemmx prova li |-partijiet kienu gablu li s-socjeta appellata
zzomm is-somma ta’ €16,584.46 (ekwivalenti ghal Lm7,000) biex jigi
saldat parti mid-dejn dovut minn Samantha Frances King li kien fl-
ammont totali ta’ €20,094.56 (ekwivalenti ghal Lm8,500), u li mbaghad
kien inhareg ¢ekk ta’ €2,600 a saldu tal-bilan¢ li kien ghadu pendenti.
Jirrizulta li s-somma ta’ €16,584.46 kienet thallset minn Simon King, hu
Samantha King, bhala depozitu akkont tal-prezz fug konveniju li sar bejnu
u bejn l-appellata fir-rigward ta’ proprjeta ohra. Wara li dan il-konvenju
kien gie estiz, il-bejgh baga’ ma sarx u I-konvenju skada fit-28 ta’ Frar,
2008. Min-naha I-ohra, Samantha King kienet xtrat appartament u garaxx
minghand |-appellata f'Settembru 2006 u kien baqga’ bilan¢ ta’ €20,094.56
li fug il-kuntratt ta’ komprovendita |-partijiet kienu gablu li kellu jithallas
sal-25 ta’ Jannar, 2008, u li I-ebda imghax ma kellu jiddekorri fuq I-istess

bilanc.

11. Colin King u martu Janet King xehdu fl-affidavit taghhom li kienet
idea tas-socjeta appellata li s-somma ta’ €16,584.46 tinzamm mill-
appellata biex taghmel tajjeb ghas-somma ta’ €20,094.56 li kienet dovuta
minn Samantha King. IlI-Qorti tosserva li kemm Colin King u kif ukoll

Janet King ma gewx kontro-ezaminati mill-appellata. [I-Qorti rat ukoll i

Alan Cordina xehed li kien hu li ssuggerixxa li s-somma ta’ €16,584.46
tithalla biex jithallas I-ammont pendenti li kien ghadu ma thallasx minn
Samantha King. F’dan ir-rigward il-Qorti tosserva li ghalkemm meta
ghamlet referenza ghax-xhieda ta’ Cordina |-appellata rreferiet ghalih biss
bhala “l-kuratur” ta’ Colin King, mix-xhieda tal-istess Alan Cordina
jirrizulta i fil-verita fiz-zmien meta sar dan is-suggeriment Cordina kien
impjegat tal-appellata stess u kien gieghed jiehu hsieb in-negozjati
relattivi ghal bejgh tal-appartament lil Samantha King a nom tal-

konvenuta.

12. Wara li ezaminat ix-xhieda ta’ George Spiteri u Andrew Spiteri, il-
Qorti hija tal-fehma li Colin King u Janet King huma xhieda ferm aktar
kredibbli, u I-verzjoni taghhom aktar affidabbli, ukoll fid-daw! tal-bgija tal-
provi prodotti in atti. L-ewwel nett, ghalkemm George Spiteri xehed fl-
affidavit tieghu li Alan Cordina kien ghamel is-suggeriment imsemmi a
nom ta’ Simon King, il-Qorti tgis li dan huwa ferm improbabbli kkonsidrat
li dak iz-zmien Cordina kien impjegat tal-appellata, u fl-ebda hin ma
semma fix-xhieda tieghu li dan is-suggeriment kien gieghed jaghmlu a
nom ta’ Simon King. Inoltre, ghalkemm George Spiteri xehed fl-affidavit
tieghu li hu kien informa lil Cordina li ma kienx qieghed jac¢etta dan is-
suggeriment, Cordina ma semma xejn fl-affidavit tieghu li George Spiteri
kien qallu espressament li ma kienx gieghed jac¢etta s-suggeriment, u fil-

fatt fl-affidavit tieghu in-Nutar Dottor Robert John Muscat, li wkoll ma giex

kontro-ezaminat mill-appellata, xehed li hu kien gie infurmat li I-partijiet
kienu gablu li s-somma ta’ €16,584.46 li kien hallas bhala depozitu Simon
King kellha tinzamm mill-appellata biex taghmel tajjeb ghall-bilanc li
Samantha King kien ghad fadlilha thallas fir-rigward tal-proprjeta mixtrija
minnha. 1I-Qorti tosserva wkoll li George Spiteri gie kontradett minn ibnu
Andrew Spiteri u kif ukoll Alan Cordina u n-Nutar Dottor Robert John
Muscat meta in kontro-ezami wiegeb li “[i]ssa dik ma nidholx fiha

”

jien...dak jarah hu...” meta die mistogsi jikkonferma li I-konvenju ma’
Simon King kien gie mgedded ghax Simon King kellu bzonn jilhaq ibiegh
proprjeta ohra li kellu Malta gabel seta’ jixtri ohra minhabba i bhala
persuna barranija ma setax legalment ikun sid ta’ aktar minn proprjeta
wahda. Ix-xhieda I-ohra msemmija kollha xehdu anzi li Simon King kellu
jbiegh proprjeta ohra gabel ma’ seta’ jsir il-kuntratt finali ta’ komprovendita
mal-appellata u li kien ghaliex ma lahagx biegh I-istess proprjeta Ii |-
kuntratt finalment ma sarx. Ghalhekk huwa car li I-partijiet kollha involuti

kienu konsapevoli ta’ din is-sitwazzjoni u I-konvenju sar proprju b’mod

biex Simon King jilhaq ibiegh il-proprjeta li diga kellu.

13. Fir-rigward tax-xhieda ta’ Andrew Spiteri mbaghad il-Qorti tosserva
li ghalkemm fl-affidavit tieghu huwa jaghti x’jifthem Ii kien involut
direttament fin-negozji li kienu saru bejn il-partijiet, in kontro-ezami
wiegeb hekk meta gie mistogsi jekk kienx involut fit-tratattivi li kien saru

bejn il-partijiet: “No, jiena just financial side kont niehu hsieb. It-trattattivi

jiena gatt ma kelli x’nagsam. Kien hemm Alan Cordina li kien il...l-agent.
Jien personali qatt ma gejt involut. Jiena dhalt fiha sempli¢ciment biex
nispjega s-sitwazzjoni ta’ pagamenti u ta’ flus u affarijiet hekk.” Inoltre, |-
Qorti tosserva li I-ispjegazzjoni primarja moghtija minn Andrew Spiteri fl-
affidavit tieghu ghalfejn ma sarx |-arrangament |li ged jallega li sar I-
appellant noe huwa ghaliex il-kronologija tal-fatti ma taghmilx sens
peress li s-somma ta’ €16,584.46 thallset minn Simon King tliet xhur
gabel ma gie ffirmat il-kuntratt ma’ Samantha King u ghalhekk huwa
mpossibli li s-somma ta’ €16,584.46 intuzat biex taghmel tajjeb ghad-dejn
ta’ Samantha King. Il-Qorti tosserva pero li din Il-ispjegazzjoni hija
zbaljata. Huwa minnu li s-somma ta’ €16,584.46 thallset minn Simon
King gabel ma’ inholoq id-dejn ta’ Samantha King mal-appellata. Pero,
fiz-zmien meta thallset din is-somma ta’ €16,584.46 din is-somma kienet
intiza bhala depozitu akkont tal-prezz finali tal-proprjeta li ried jixtri Simon
King. Kien biss fit-28 ta’ Frar, 2008, li rrizulta li din is-somma ta’
€16,584.46 ma kinitx ser tkun ged tintuza bhala parti mill-hlas tal-prezz
finali tal-proprjeta li kien ser jixtri Simon King peress li I-konvenju thalla
jiskadi minghajr ma ggedded. Ghalhekk ma jaghmel I-ebda sens logiku
dak suggerit minn Andrew Spiteri fl-affidavit tieghu illi li kieku kien minnu
li s-somma mhallsa minn Simon King kienet intiza sabiex taghmel tajjeb
ghad-dejn ta’ Samantha King allura I-privilegg kien jigi iskritt biss fuq is-
somma ta’ Lm1,500. Huwa indubitat |i fiz-zmien meta thallset dik is-

somma minn Simon King u meta gie iskritt il-privilegg fir-rigward ta’

Samantha King, is-somma mhallsa minn Simon King ma kinitx intiza biex
taghmel tajjeb ghad-dejn ta’ Samantha King u ghalhekk ma kienet

taghmel I-ebda differenza fuq I-ammont li fuqu gie iskritt il-privilegg.

14. II-Qorti tkompli billi tosserva li huwa tassew inverosimili li [-appellata
verament kienet tqis ruhha bhala kreditri¢i ta” Samantha King meta qatt
ma interpellat lii Samantha King biex tersaq ghall-hlas ta’ bilanc li kien
ghadu dovut minnha sakemm ma gietx ikkuntattjata dwar il-privilegg li I-
appellant noe kien minghalih li kien ilu li gie kkan¢cellat. Mill-kuntratt
iffirmat bejn l-appellata u Colin King a nom ta’ Samantha King jirrizulta li
l-appellata kellha dejn mal-bank u li I-bilan¢ li kien ser jithallas minn
Samantha King kien intiz li jhallas dan id-dejn. Din il-Qorti ghalhekk
issibha verament difficli biex temmen |i l-appellata, debitri¢i tal-bank,
kienet sejra ma tibghatx imqar interpellazzjoni wahda ghall-hlas il
Samantha King fi tmien snin, jekk mhux sahansitra tghaddi sabiex
tesegwixxi t-titolu li hija kellha, ikkonsidrat li I-bilan¢ dovut minn Samantha

King jirrizulta minn kuntratt pubbliku, u dan fi zmien seba’ snin.

15. Ghaldagstant din il-Qorti hija tal-fehma li |-verzjoni tal-appellanti li
I-bilan¢ kollu li kien dovut minn Samantha King fuq il-kuntratt tad-19 ta’
Settembru, 2006, gie mhallas billi I-appellata zammet id-depozitu li kien
hallas Simon King fuq il-konvenju tieghu fl-ammont ta’ €16,584.46 u Janet

King (omm Samantha King) hallset is-somma ta’ €2,600 permezz ta’ cekk

a saldu tal-bilan¢ li kien baga’ dovut. Ghalkemm huwa minnu li I-bilan¢ li
kien baga’ kien fl-ammont ta’ €3,546.099 (ekwivalenti ghal Lm1,500), din
iI-Qorti m’ghandha I-ebda raguni biex ma temminx ix-xhieda ta’ Colin King
u Janet King li I-appellata kienet ac¢c¢ettat is-somma ta’ €2,600 a saldu tal-
bilan¢ li kien ghad fadal x’jithallas minn Samantha King fdak I-istadju.
Dwar l-argument maghmul mill-appellata fir-risposta tal-appell taghha li
dan i¢-¢ekk inhareg minn Janet King u mhux minn Simon King u li dan
juri li I-verzjoni attri¢i hija inaffidabbli, il-Qorti tosserva li huwa irrelevanti
min hareg i¢-¢ekk ta’ €2,600 ladarba I-appellata ac¢ettatu bl-gharfien i

kien gieghed jithallas biex jaghmel tajjeb ghad-dejn ta’ Samantha King.

Decide

Ghal dawn il-motivi il-Qorti tagta’ u tiddeciedi billi tilga’ [-appell tal-attur
noe u konsegwentement tirriforma s-sentenza appellata billi tichad |-
ecctezzjonijiet tal-appellata fil-mertu, tilga’ t-talbiet attrici wu

konsegwentement:

i.Tiddikjara li ma hu dovut I-ebda bilan¢ favur I-appellata minn Samantha
King fir-rigward tal-bejgh tal-proprjeta mertu tal-kuntratt datat 19 ta’

Settembru, 2006;

ii. Tordna I-kancellament tal-privilegg numru 16975/2006 minn fuq I-istess
proprjeta u ghal dan il-ghan tinnomina lin-Nutar Timothy Ellis sabiex
jir¢ievi l-att tal-kancellament fis-27 ta’ Marzu, 2023, fil-bini tal-Qorti t-tieni
sular, u tinnomina wkoll lil Dr Josette Grech bhala kuratur ghall-

eventwali kontumacdi.

L-ispejjez taz-zewq istanzi jithallsu mis-socjeta appellata.

Mark Chetcuti Giannino Caruana Demajo Anthony Ellul
Prim Imhallef Imhallef Imhallef

Deputat Registratur

da

*Ara Digriet datat 13 ta’ April, 2023

